
Гімн Валожынскай зямлі
Словы С. Маляўскага
Музыка Э. Зарыцкага

З даўніны і да нашых часоў 
У кутку гэтым любым і мілым
Пад напеў Налібоцкіх лясоў 
Ты людзей працавітых карміла.

Прыпеў:
Зямля Валожынская, родная зямля,
Жыві, квітней у светлых промнях славы!
Зямля Валожынская, родная зямля,
Часцінка нашае дзяржавы.
Зямля Валожынская, слаўся з веку ў век!
Жыві, квітней у светлых промнях славы,
Няхай шчаслівым будзе кожны чалавек,
Любімым сынам у дзяржавы!

Слаўся, хто за цябе ваяваў
І багацце тваё множыў працай,
Для нашчадкаў цябе шанаваў
І бярог так, як бацьку і маці!

Прыпеў.

Смела пойдзем у новую даль,
Здзейсніць нам яшчэ многае трэба.
Ты сваё блаславенне нам дай,
Каб жылі мы і з песняй, і з хлебам!

Прыпеў.



Думкi ўслых

Валожынскi вальс
Вольна ўдалеч аблокi плывуць над Валожынам,
З яблыняў цвет, нiбы снег, вецярок закружыў.
Вулачкi цiхiя свечкi каштана ўпрыгожылi –
Нашай Айчыны часцiнку, якой даражым.

Дзе б нi былi мы сягоння, далёка цi блiзка,
Кожнага клiча заўсёды бацькоўскi парог!
Горад Валожын – наша калыска,
Нашых пачатак дарог!

Узгоркi, нiзiнкi, рачулкi палоска iмклiвая…
Дзе яшчэ знойдзеце больш краявiдаў такiх?
Як завяшчанне нам, велiч гранiту шчымлiвая:
Помнiце тых, каго з вамi няма, землякi!

Дзе б нi былi мы сягоння, далёка, цi блiзка,
Кожнага клiча заўсёды бацькоўскi парог!
Горад Валожын – наша калыска,
Нашых пачатак дарог!

Хоць да шырокiх, сталiчных праспектаў далёка нам,
Але хай ведае: кожны жаданы наш госць. 
Мы ганарымся заўжды нашым слаўным Валожынам,
Ёсць у Валожыне людзi цудоўныя, ёсць!

Дзе б нi былi мы сягоння, далёка цi блiзка,
Кожнага клiча заўсёды бацькоўскi парог!
Горад Валожын – наша калыска,
Нашых пачатак дарог!

Балада аб Валожыне
Зямля мая! Ты без канца i краю
Нам наталяеш прагу да жыцця.
Пасля раўняеш правых i няправых,
Прымаючы да вечнага быцця…

* * *

Шумяць дрымучыя, пушчанскiя аблогi,
Ступае грузна прыпацелы конь.
Спускаецца з пагорка ў валогу
Перадыхнуць i распалiць агонь
Ваяр, паранены ў страшнай сечы
За свой народ, за мацi i сяброў,
Каб беларусаў вораг не знявечыў
I больш не пiў святую нашу кроў.
Струменiць рэчка звонам серабрыстым,
Нагой не крануты дыван травы,
Спяваюць птахi ў бары вячыстым,
Плывуць высока ў небе журавы.
Паклаў свой шчыт на невысокiм грудзе,
Кальчугу скiнуў з анямелага пляча,
Вадой абмыў знясiленыя грудзi,
Дзе ныла рана ад крыжацкага мяча.
Павiсла ноч на стромкiх вершалiнах,
Сава не будзiць крыкамi гушчар.
Спакой бароняць сосны i ялiны,
Каб ачуняў паранены ваяр.
На бераг выйшла прыгажуня з лесу
З чароўнай кветкай-папараць у руцэ…
У цiшынi начной шчарбаты месяц
Адзiн усю ноч купаўся у рацэ.

Дзяўчына воiна да ранiцы не будзiць,
А толькi сонца вейкi ўзняло,
Яму паклала папараць на грудзi – 
Крывавай раны быццам не было!

Пасля, па-над валогай, на ўзгорку
З дзяўчынай сталi хату будаваць.
Назваў Валожынкай ён прыгажуню – зорку,
Сялiбу стаў ВАЛОЖЫН называць…

* * *

Сягоння, пэўна, ўжо не зведаць, кiм 
Быў першы камень пад вуглы паложан,
Але з тае пары i праз вякi
Жыве, працуе слаўны наш Валожын!
Ты быў! Ты ёсць! Ты будзеш на зямлi!
Адыйдзем мы, народзiцца нам змена,
Каб прадаўжаць, што продкi пачалi,
I прымнажаць з калена ў калена!



Пра аўтара
Сяргей Сяргеевіч Маляўскі нара- 

дзіўся ў вёсцы Гардынава Валожынскага  

скую СШ №1, Беларускую сельскагаспа-
дарчую акадэмію. Працаваў галоўным 
інжынерам, намеснікам старшыні гаспа-
даркі, на адказных пасадах у дзяржаў-
ных органах Валожынскага раёна.

Друкаваўся ў раённай газеце «Пра-
цоўная слава», абласной «Мінская праў- 
да», у «ЛіМе», «Чырвонай змене» і іншых 
перыядычных выданнях, калектыўных 

зборніках «Люблю наш край…: Валожыншчына літаратурная», 
«Зямлі маёй і землякам», «Нашчадкі», «Помнім і жывём». 

Аўтар тэкстаў гімнаў, прысвечаных Валожыну і Валожынскай 

